
  Ներածություն 

Ինչ  է  տեխնոլոգիան ։ Սա  հարց  է, որի  պստասխանը  աշակերտները ստանում Են  նախ  

տարական,  ապա  միջին  դասարաններում։ Նրանք  սովորելու տարիներին  ձեռք  են բերում  

գիտելիքներ  տեխնիկական  մոդելավորումից,գաղափարեն  կազմում ինտերիերի  մասին,  

սովորում  են  պատրաստել  համեղ  կերակուրներ, ծանոթանում  նախագծման  մեթոդին։ 

Սովորում  են  տարբերակել  և  կալե-վորել այն ամենը, ինչն անհրաժեշտ է  մարդուն։ 

Ճանաչում են  շրջապատող իրերնու  երևույթները։  Կարողանում  են աշխարհը  բաժանել  

երկու  մասի՝ բնականի եվ  արհեստականի, որը  ստեղծել է  մարդը։  Նրանք  սովորում են, որ  

միայն  մարդն է  ընդունակ աշխարհի նյութերը   վերափոխելով  ստեղծել  կյանքի  համար  

անհրաժեշտ գործիքներ, սարքեր և  համակարգեր։ Տեխնոլոգիա   առարկան  զարգացնում  է  

աշակերտի մտահորիզոնը , օգնում  է  կողմնորեշվել  մասնագիտության  ընտրության 

հարցում, հնարավորություն  է  տալիս  ինքնուրույն ստեղծագործական  աշխատանքներ  

կատարել։ Աշակերտը  սովորում  է  մտածել, վերլուծել, առաջարկել   նոր մտահղացումներ, 

գնահատել գեղեցիկը։ Մեծ  է  տեխնոլոգիա  առարկայի  կապը  մի շարք առարկաների  հետ՝ 

ֆիզիկա, քիմիա, կենսաբանություն, մաթեմատիկա,ցերկրաչափություն, գծագրություն  

առարկաների  հետ։ 

 Դասավանդման մեթոդներ 

Գոյություն ունեն դասավանդման մեթոդների բազմաթիվ դասակարգումներ։ Այն մեթոդները, 

որոնք հիմնված են ուսումնառության գործընթացում աշակերտների դերի վրա, բաժանվում են 

3 խմբի՝ 

1.Պասիվ․ այստեղ աշակերտները հանդիսանում են ուսումնառության «օբյեկտ», որը պետք է 

յուրացնի և վերարտադրի գիտելիքների աղբյուրի՝ ուսուցչի փոխանցած նյութը։ Հիմնական 

մեթոդներն են դասախոսությունը, ընթերցանությունը և հարցումը։ 

2.Ակտիվ․ Այստեղ աշակերտները հանդիսանում են ուսումնառության «սուբյեկտ» և 

կատարում են ստեղծագործ առաջադրանքներ, ուսուցչի հետ երկխոսության մեջ են մտնում։ 

Հիմնական մեթոդներն են ստեղծագործ առաջադրանքները, հարցերը ուղղված աշակերտից 



ուսուցչին և ուսուցչից՝ աշակերտին։ 

3.Փոխներգործուն․ (անգլերենից թարգմանած inter - «միջև» act – 

«Գործողություն») թույլ են տալիս ուսումնական գործընթացի մասնակիցներին, ներառյալ 

ուսուցչին փոխազդել միմյանց վրա։ Այս մեթոդները առավել համապատասխանում են անձի 

անհատականության բացահայտմանն ուղղված մոտեցումներին, քանի որ վերջիններս 

ենթադրում են համատեղ ուսուցում (խմբային, համագործակցային ուսուցում), ընդ որում և՛ 

աշակերտները, և՛ ուսուցիչը հանդիսանում են ուսումնական գործընթացի սուբյեկտներ։  

«Ուսուցման մեթոդ» հասկացությունն իր մեջ ներառում է երեք խնդիր՝ ի"նչ սովորեցնել 

(կրթության բովանդակություն), ինչու՞ սովորեցնել (կրթության նպատակներ) և ինչպե՞ս 

սովորեցնել (ուսուցման մեթոդիկա)։ 

Դասապրոցես 

Կրթության բովանդակությունը մատուցելու և կրթության նպատակներն իրականացնելու 

համար անհրաժեշտ է կիրառել որոշակի մեթոդներ, եղանակներ, ձևեր, հնարներ։  

Համագործակցային լեզվուսուցման մեթոդներ 

Փոխներգործուն մեթոդները պետք է կիրառել ուսուցման գործընթացի այն հատվածում, երբ 

անհրաժեշտ է զարգացնել սովորողի մտածողությունը, ճանաչողական ակտիվությունը, 

հաղորդակցական կարողությունը։ Փոխներգործուն մեթոդներով ուսուցումը հնարավորություն 

է տալիս դասապրոցեսի ընթացքում մասնակցելու ողջ դասարանին, քանի որ ուսուցչի կողմից 

չի մատուցվում պատրաստի գիտելիքները, այլ հնարավորություն է տրվում սովորողներին 

ակտիվացնել իրենց գիտելիքները, հիշողությունը, ինչպես նաև պրակտիկտիկորեն ձեռքբերել 

նորանոր գիտելիքներ և հմտություններ։ 

Փոխներգործուն ընթերցանության նշաններ 

Փոխներգործուն ընթերցանության ռազմավարության քայլերն են․ 

1․Սովորողներին համառոտ ներկայացնել ընթերցանության համար նախատեսված 

առաջադրանքը։ 



2․Կազմել փոխներգործուն ընթերցանության ուղեցույց ՝ զույգերով կամ խմբերով լրացնելու 

համար։ 

Սովորողները տեքստը կարդալով համապատասխան նշաններով լուսանցքում նշում են 

առանձին նախադասություններ կամ պարբերություններ։ 

Կիրառվող նշաններն են․ 

v ինչն արդեն սովորողին հայտնի է 

+ ինչն է կարդացողի համար հետաքրքիր ու անսպասելի 

- ինչն է հակասում կարդացողի պատկերացումներին 

? կարդացողը ցանկանում է մանրամասն իմանալ ինչ-որ բանի մասին 

Հնգյակի մեթոդ 

Հնգյակի մեթոդի կիրառումը հնարավորություն է տալիս առկա գիտելիքները հանրագումարի 

բերել, մի քանի բառով ներկայացնել մտքերը, պատկերացումները։ Այս մեթոդով աշխատելիս 

դասարանը պետք է բաժանել զույգերի և յուրաքանչյուր զույգ տրված թեմայով պետք է գրի 

հնգյակը։ Հնգյակ գրելու քայլերն են․ 1․առաջին տողը մեկ բառ է, որը նկարագրում է 

հասկացությունը (գոյական) 2․երկրերդ տողը հասկացությունը բնութագրող երկու բառ է 

(ածականներ) 3․երրորդ տողը բաղկացած է երեք բառից, որորնք արտահայտում են 

հասկացության հետ կապված գործողություններ (դերբայներ) 4․չորրորդ տողը ներկայացնում է 

չորս բառից կազմված մի արտահայտություն, որով հասկացության նկատմամբ դրսևորվում է 

զգացմունքը կամ վերաբերմունքը 5․վերջին՝ հինգերորդ տողը մեկ հոմանիշ բառ է, որն այլ 

կերպ է արտահայտում նույն հասկացությունը։ 

ԳՈւՍ (Գիտեմ-Ուզում եմ սովորել-Սովորել եմ) 

ԳՈւՍ (անգլ.՝ KWL table or KWL chart) մեթոդը երեք սյունյակից բաղկացած մի աղյուսակ է և 

կարդալու ընթացքում կարող է դառնալ սովորողի ուղեցույցը[1]․։ 

Այս մեթոդի քայլերը․ 



1․Գլխավոր թեման գրել ԳՈւՍ աղյուսակի վերևում։ Սովորողներին հարցնել, թե ինչ գիտեն 

դասի թեմյի մասին։ Նրանց ասածները գրի առնել աղյուսակի առաջին՝ «Գ- Ի"նչ գիտեն 

արդեն» սյունակի մեջ։ 

2․Սովորողներին հարցնել, թե թեմայի հետ կապված ինչ հարցեր ունեն, և գրանցել դրանք 

աղյուսակի «Ու- Ի"նչ են ուզում սովորել» սյունակի մեջ, օգնել դասակարգել հարցերը։ 

3․Հանձնարարել կարդալ ընտրված հատվածը և գտնել այն մասերը, որոնք պատասխանում են 

կազմած հարցերին։ 

4․Կարդալն ավարտելուց հետո լրացնել երրորդ սյունյակը «Ս- Սովորել եմ» 

Մտածիր-զույգ կազմիր-հաղորդիր 

Այս մեթոդական հնարի քայլերը․ 

1․Առաջին փուլում ասովորողներն ինքնուրույն մտածում են առաջադրանքի շուրջ։ 

2․Երկրորդ փուլում զույգերով քննարկում են իրենց տեսակետը։ 

3․Երրորդ փուլում զույգերն իրենց տեսակետը ներկայացնում են ամբողջ դասարանին։ 

Խճանկար 

Այս մեթոդը կարելի է կիրառել տարբեր ձևերով[2]․ 

Առաջադրանքի միջոցով աշակերտները կարող են դասագրքի տրված գլխից տարբեր 

հատվածներ կարդալ, նույն թեմայի վերաբերյալ տարբեր կարճ պատմվածքներ կամ նույն 

հեղինակից այլ պատմվաքներ։ 

Հանձնարարված թեմայի սահմաններում կարող են հետազոտել տեքստի բառապաշարը, 

հիմնական գաղափարը, քերականությունը, ոճը և այլն։ 

Սովորողները կարող են խճանկարը կիրառել առանց հետազոտությունների նախագծեր 

իրագործելիս։ 

Այս մեթոդի քայլերը․ 



1․Պարզել տրված դասի մեջ կարևոր թեմաների հետ առնչվող նյութերը։ Ըստ աշակերտների 

գիտելիքների ընտրել տարբեր բարդության և ծավալի հատվածներ։ 

2․Կազմել 4-6 հոգիանոց համագործակցային խմբեր (խմբի անդամների թիվը կախված է 

ընտրված տեքստի քանակից)։ Յուրաքանչյուր խմբից մեկը պատասխանատվություն է կրում 

մի հատվածի ընթերցանության համար։ 

3․Վերախմբավորել սովորողներին՝ ըստ հանձնարարված տեքստերի (մի խմբում են 

հավաքվում բոլոր նրանք, ովքեր նույն տեքստն են կարդացել և ուսումնասիրել), այնուհետև 

յուրաքանչյուր խմբի հանձնարարել ամփոփել տեքստից ստացված գիտելիքները։ Հաջորդ 

դասին բոլոր սովորողները պետք է ունենան իրենց սեփական օրինակը։ 

4․Սովորողներին հանձնարարել վերադառնալ իրենց սկզբնական խմբերը, ներկայացնել իրենց 

կարդացած հատվածի վերաբերյալ ձեռք բերած կարևոր տեղեկությունները։ 

  

Պրիզմա 

Այս մեթոդը կիրառվում է դասի սկզբնական փուլում, կապ հաստատելով սովորողների 

ունեցած գիտելիքների, պատկերացումների և ուսուցանվող նյութի միջև։ Պրիզմայի 

կատարման ընթացքը․ 

1․Տրվում է մեկնաբառը՝ այն հիմնական հասկացությունը, որն ուսումնասիվելու է։ 

2․ Գծապատկերի մյուս երկու վանդակներում առանց քննարկման լրացվում են սկզբնաբառի 

հետ ասոցացվող առաջին երկու պատահական բառերը, այնուհետև լրացվում են նախորդ 

երկու բառերին ասոցացվող բառեր։ 

3․ Պրիզման եզրափակվում է վերջնաբառով։ 

4․ Պրիզմայի ամփոփիչ քայլը սկզբնաբառի և վերջնաբառի միջև տրամաբանական կապ 

գտնելն է։ 

Կիրառվում է պրիզմայի մեկ այլ տեսակ, որտեղ ուսուցչի կողմից լրացվում է սկզմնաբառն ու 



վերջնաբառը, որից հետո աշակերտները լրացնում են բաց թողնված վանդակները։ 

  

Վենի դիագրամ 

Վենի դիագրամը կառուցվում է երկու կամ ավելի շրջանաձև պատկերների միջոցով, որոնք 

հատման մեծ մակերես ունեն կենտրոնում։ Այս դիագրամը կարելի է օգտագործել 

գաղափարների կամ թեմաների ընդհանրությունները ցույց տալու կամ միմյանց հակադրելու 

նպատակով։ Այստեղ շեշտվում են յուրաքնչյուրի բնորոշ առանձնահատկությունները։ 

  

T-աձև աղյուսակ 

T-աձև աղյուսակը կիրառվում է միևնույն հասկացության, խնդրի երկու կողմերը 

համեմատելու համար։ Այն կազմված է երկու բաժնից, որտեղ լրացվում են միևնույն 

հասկացության, խնդրի հակադիր որակները, դրական կամ բացասական կողմերը։ T տառը 

հիշեցնող աղյուսակի յս րը նպատակահարմար է քննարկումների ժամանակ երկու տարբեր 

պատասխանների (կողմ/դեմ, այո/ոչ) կամ հակադրություն/համադրություն արտահայտող 

արձագանքների գրառման համար։ 

  

  

  

Ելքի քարտերի լրացում 

Ելքի քարտերը լրացվում են 3-2-1 մեթոդով , որը կատարվում է անդրադարձի ընթացքում։ 

Սովորողները պետք է․ 

Գրեն երեք բան, որ սովորեցին այդ դասի ընթացքում, 

Երկու բան, որ շատ կարևոր և արդյունավետ են համարում, 

Մեկ բան, որ վաղն անմիջապե կկիրառեն, 



Առառջարկություններ։ 

  

Ձնագնդի 

Ձնագնդին սովորողների կարծիքների փոխանակման, ընտրության, դրանց հավաքագրման և 

խմբի գաղափարների ամբողջացումն է։ Արդյունավետ է կիրառել փոքր՝ 2-4 հոգանոց 

խմբերով։ 

Ընթացքը․ 

1․Սովորողներին ներկայացնել որևէ պատմություն կամ առաջադրանք։ 

2․Անհատական առաջադրանք, ի"նչ միտք է ծագում առաջին հեևթին։ Գրել կարիքների կամ 

գաղափարների ցանկ՝ այդ պատմության կամ առաջադրանքի վերաբերյալ (4 րոպե)։ 

3․Կազմել զույգեր և միմյանց ներկայացնել անձնական կարիքները, այնուհետև միասին 

ձևապերպել երկուսի համար ընդհնուր 3-5 կարծիք, որոնք կընտրվեն անհատական 

կարծիքների ցանկից։ Գրել դրանք թղթի վրա (6 րոպե)։ 

4․Կազմել չորս հոգանոց խմբեր, ներկայացնել զույգերով կազմած կարծիքները և նորից 

ձևակերպել չորս ընդհանուր կարծիքներ ամբողջ խմբի համար։ Խումբը գրի դրանք առանձին 

թղթի վրա (8 րոպե)։ 

5․Երկուական չորս հոգանոց խմբերը միանան և կազմեն ութ հոգանոց մեծ խմբեր։ Խմբերը 

ներկայացնեն իրենց կարծիքները, պրզեն նմանություններն ու տարբերությունները։ Կրկին 

ձևակերպել չորս ընդհանուր կարծիք ամբողջ խմբի համար։ 

6․ Խմբերի ձևակերպած բոլոր կարծիքները ներկայացնել դասարանին։ 

  

Մտածող գլխարկներ 

Մտածող գլխարկներ 



Խմբակային քննարկումների ժամանակ ավելի արդյունավետ է «Մտածող գլխարկների»» 

կիրառումը, որն օգնում է հետևողականորեն պլանավորել մտածելու ընթացքը։ 

Սպիտակ գլխարկ 

Հարցի վերաբերյալ ներկայացնել միայն փաստեր, թվեր, փաստարկներ․ 

Հայտնի է, որ ․․․ 

Փաստ է, որ ․․․ 

Ընդունված է, որ ․․․ 

Հետազոտությունները ցույց են տվել, որ ․․․ 

Կարմիր գլխարկ 

Հարցի վերաբերյալ արտահայտում է հույզեր, զգացմունքներ, վերաբերմունք․ 

Ինձ դուր է գալիս ․․․ 

Հաճելի է, որ ․․․ 

Ինձ դուր չի գալիս ․․․ 

Սարսափելի է, որ ․․․ 

Տհաճ է, որ ․․․ 

Դեղին գլխարկ 

Ներկայացնել հարցի դրական կողմերը, առավելությունները․ 

Լավ է, որ ․․․ 

Հրաշալի է, որ ․․․ 

Շատ կարևոր է, որ ․․․ 



Սա խթանում է ․․․ 

Նպաստում է ․․․ 

Սև գլխարկ 

Ներկայացնել հարցի բացասական կողմերը, վատ հեևանքները․ 

Չի կարելի ․․․ 

Վտանգավոր է ․․․ 

Խոչնդոտում է ․․․ 

Խանգարում է ․․․ 

Կանաչ գլխպարկ 

Ներկայացնել հարցի զարգացումն ու հեռակարները․ 

Սա կարող է օգնել, որ ․․․ 

Սա հնարավոր է դարձնում, որ ․․․ 

Կարելի է ասել, որ ․․․ 

Կապույտ գլխպարկ 

Վերլուծել քննարկման ընթացքը․ 

Եկեք փորձենք հարցին նայել այլ տեսանկունից ․․․ 

  

  

Ուսուցիչը հաճախ ներկայանում է կրթական գործընթացի կազմակերպիչի, ֆասիլիտատորի, 

խմբի ղեկավարի, աշակերտների նախաձեռնությունների համար անհրաժեշտ պայմանների 



ստեղծողի դերում։ 

Բացի դրանից, փոխներգործուն մեթոդի հիմքում ընընկած է մասնակիցներից յուրաքանչյուրի 

փորձի միջոցով ուղղակի ազդեցությունը միմյանց վրա, քանի որ փոխներգործուն մեթոդներից 

շատերը իրականացվում են հենց մասնակցի փորձի շնորհիվ, ընդ որում ոչ միայն կրթական։ 

Նոր գիտելիքը և կարողությունը ձևավորվում են հենց այսպիսի փորձի հիման վրա։ 

ftստ գործունեության տեսակի մեթոդները կարելի է բաժանել հետևյալ խմբերի՝ 

1.Բացատրական-զննական 2.Վերարտադրողական 3.Խնդրահարույց ուսուցման 

4.ՈՒսուցողական-ճանաչողական գործունեության կազմակերպման 

5.Խթանման և մոտիվացիայի 

6.Վերահսկման և ինքնավերահսկման 

7.Ինքնուրույն ճանաչողական գործունեության 8.Համակարգված ուսուցման 

Ըստ կառուցվածքի և կիրառման մեթոդները լինում են՝ 

1. Բանավոր 

• բացատրություն- բանավոր փոխադրության կամ վերարտադրության ձև է, որտեղ 

բացահայվում են նոր հասկացություններ, տերմիններ, հաստատվում են 

պատճառահետևանքային կապերը և կախվածությունները, օրինաչափությունները, այսինքն 

բացատրվում է այս կամ այն երևույթի տրամաբանական բնույթը։ 

• պատնվածք- ուսումնական նյութի ներկայացման ձև է, որը բացառապես նկարագրողական 

բնույթ ունի (դիպաշար, զննական-ցուցադրական, տեղեկատվական)։ 

• տպագիր բառի հետ աշխատանք (գիրք) – այս մեթոդը հնարավորություն է տալիս 

աշակերտին ուսուցչի անմիջական ղեկավարության տակ ինքնուրույն կազմակերպել 

ճանաչողական գործընթացը։ 

• փոխադրություն – սա ուսումնական գործընթացի մենախոսական ձև է, որի դիդակտիկ 

նշանակությունն այն է, որ այս մեթոդի շնորհիվ աշակերտներին է փոխանցվում, հաղորդվում, 

առաջարկվում մարդկության կուտակած ընդհանրացված գիտելիքները, ցուցադրվում են 



գործունեության օրինակները, իսկ աշակերտները պետք է հասկանան, հիշեն և 

վերարտադրեն յուրացված գիտելիքները։ 

• պատմողական – նյութի փոխադրության, ներկայացման ձև է, որտեղ կապակցված 

պատմվում է ժամանակի ընթացքում կատարված կոնկրետ փաստերի, իրադարձությունների, 

գործընթացների վերաբերյալ։ Այն կարող է լինել սեղմագիր կամ դիպաշար ունեցող 

հետաքրքիր պատմվածք։ 

• նկարագրություն – նյութի ներկայացման ձև է, որտեղ հաջորդաբար թվարկում են 

շրջպատող իրականության երևույթների և առարկաների որակը, հատկությունները, 

առանձնահատկությունները, հատկանիշները։ 

• խնդրահարույց փոխադրություն – սա ուսուցչի կողմից առաջադրված խնդիրների և 

հարցերի լուծմանը միտված աշակերտների ինքնուրույն աշխատանքի (որպես կանոն՝ մտվոր) 

հետ 

համադրվող փոխադրություն է։ 

• զրույց – հարց-պատասխան հիմնաքննարկումների, երկխոսությունների ժամանակ 

աշակերտների տեղեկատվություն ստանալու ձև է։  

Զրույցի տեսակներն են՝ 

катехизическая (աշակերտների պատասխանները ներառում են վերարտադրողական 

գործունեություն) 

փորձարարական (ենթադրում է արդյունավետ, ստեղծագործ գործունեություն): 

Փորձարարական զրույցի առանձնահատկություննեն են՝ մասնակիցները գիտակցում են 

զրույցի նպատակը բոլոր հարցերն այնպես են ընտրվում, որ աշակերտները հնարավորություն 

են ստանում ինքնուրույն եզրահանգումներ անել կամ գուշակել պատասխանը զրույցի 

ընթացքում նախատեսվում են պարզ և բարդ հարցեր, վերջիններս ձևակերպվում են որպես 

խնդիրներ, իսկ դրանցում առանձնացվում են առավել մասնավոր հարցերը խնդրի 

յուրաքանչյուր հարցի լուծմանը հետևում է ուսուցչի կողմից աշխատանքի արդյունքները 

ամփոփոող եզրակացությունը։ 



2. Դիտարկում – զգայարանների միջոցով առարկաների և երևույթների ուղղակի, 

նպատակասլաց ընկալումն է ճիշտ պատկերացումների և հասկացությունների, 

կարողությունների և հմտությունների ձևավորման նպատակով։ 

3. Փորձեր – աշակերտների կողմից տարբեր սարքավորումների հետ աշխատելու 

կարողություններ, գործնական և հետազոտական կարողություններ պահանջող նոր նյութի 

ուսումնասիրմանը միտված ինքնուրույն աշխատանք է։ 

4. Ուսուցման գործնական մեթոդներ – աշակերտի գործունեության այնպիսի տեսակ է, որի 

ժամանակ գործնական աշխատանքների (գրավոր և բանավոր վարժություններ, գործնական 

և լաբորատոր աշխատանքներ, ինքնուրույն աշխատանքների որոշ տիպեր) կատարման 

ընթացքում տեղի է ունենում գործնական կարողությունների և հմտությունների ձևավորում և 

կատարելագործում։ 

5. Վարժություններ – որևէ գործողության պլանային կազմակերպված կրկնակատարում է, այդ 

գործողության կատարելագործման կամ յուրացման նպատակով։ 

6. Քննադատական մտածողություն - քննադատական մտածողությունը դասավանդման մեթոդ 

է: Այն հնարավոր է կիրառել բոլոր առարկաների դասավանդման ժամանակ: Քննադատական 

մտածողության զարգացումը կարող է սկսվել մանկապարտեզից` հասնելով մինչև բուհական 

լսարան: 

«Քննադատական մտածողություն» տերմինը սահմանվել է Ամերիկյան փիլիսոփայության 

ասոցիացիայի կողմից որպես «նպատակաուղղված, ինքնակարգավորող դատողություն, որն 

ավարտվում է մեկնաբանությամբ, վերլուծությամբ, գնահատմամբ և ինտերակտիվությամբ, 

ինչպես նաև ակնհայտ, հայեցակարգային մեթոդաբանական կամ ենթատեքստային մտքերի 

բացատրմամբ, որոնց վրա հիմնված է այդ դատողությունը։ Սա մի համադրություն է, որ 

կապում է քննադատական մտածողության զարգացումը ռացիոնալ և 

դեմոկրատական հասարակության հիմքերի ըմբռնման հետ։ Քննադատական 

մտածողությունը ցանկալի վերջնական արդյունքն ստանալու հավանականությունը մեծացնող 

ռազմավարությունը կամ ճանաչողական տեխնիկայի կիրառումն է։ 

ԽԻԿ 



Ամբողջ դասը կարելի  է  բաժանել երեք  փուլերի՝ 

1 Խթանմամ 

2 Ինաստի ընկալում 

3 Կշռադատման 

Խթաննան  փուլում  աշակերտներին  նախապատրաստել տվյալ  դասի ընկալումը, 

կաղմակերպելով զրույց խոհարարություն  թեմայի վելաբերյալ։ 

Հիշեցնել  աշակերտներին  սննդամըթերքների  կարևորության  մասին։ Հիշե- 

Ցնել,  որ  կենդանական  եվ  բուսական  սննդամթերքները  հավասարապես կարե- 

վոր են  մարդու  սննդակարգում, որովհետև  դրանք  պարունակում  են մեծ քանակով 

վիտամիններ, սննդանյութեր։ Այստեղ  պարզ երևում  է  միջառարկայական  կապը  քիմիայի  և  

կենսաբանության  հետ։ 

Իմաստի ընկալման  փուլում  պետք է պահպանել աշակերտների հետաքրքրությունը  տրված 

նյութի  նկատմամբ։ 

Կշռադատման  փուլում  աշակերտները  պետք է  կարողանան թեման արտահայտել իրենց 

բառերով և  ձևակերպումեվ։ 

 

 

ՕՐՎԱ ԴԱՍԻ ՊԼԱՆ 

ԹԵՄԱ-խոհարարության թեմայի  ամփոփում 

Նպատակը-ստուգել , աե ի՞նչ են սովորել  աշակերտները  խոհարարության թեմայից։ Ի՞նչը  չեն  

յուրացրել  և ի՞նչն է բաց մնացել։ 

Դասի ընթացքը-օգտագործելով  խմբային  մեթոդը ՝ դասարանը բաժանել 3 

խմբի։Յուրաթանչյուր խմբի տալ հանձնարարություն ։ 



ԱՌԱՋԻՆ  ԽՈՒՄԲ-Մսով, Ձկով կերակրատեսականեր 

Խումբը  պետք է ներկայացնի  հայկական  խոհանոցում պոտրաստվող մսից և ձկից 

պատրաստելով լայն  տեսականու մասին։ Մանրամասն ներկայացնի  դրանց  նախնական, 

մեխանիկական  և ջերմային մշակումը։Վերջինս ներկայացնել սխեմայի տեսքով ։ 

                                     ՋԵՐՄԱՅԻՆ ՄՇԱԿՈՒՄ 

         հիմնական 

       Օժանդակ  

 

       Եփում 

 

     Տապակում 

     Խորովում  

        շոգեխաշում 

 

Խումբը պետք է  ներկայացնի  մսից և ձկից պատրաստվող առաջին և երկրորդ  

կերակրատեսակների մասին տեղեկություններ ։ Պետք է ներկայացնի պատրաստի 

կերակրատեսակների որակին  ներկայացնող պահանջները։ 

ԵՐԿՐՈՐԴ  ԽՈՒՄԲ –Խմորների տեսակները և պատրաստման տեխնոլոգիան 

Խումբը պետք է ներկայացնի տեղեկություններ  հացի մասին, նշի, որ լավաշը  ամենաերկար 

պահվող հացն է, որ հայկական խոհանոցում  կան ուտեստներ, որոնք միայն լավաշով են 

ուտում։ 

Աշակերտները  պետք է ներկայացնեն  տեղեկություններ թխվածքների մասին, պետք է 

ներկայացնեն, որ թխվածքի հիմքը խմորն է, ինչպես նաև խմորի բաղադրամասերը։ Պետք է 

ներկայացնեն խմորների տեսակները, դրանց պատրաստման եղանակները և դրանցով 



պատրաստվող տեսականու մասին։ Խմորի տեսակները ներկայացնեն  սխեմայի տեսքով։ 

                                     ԽՄՈՐԻ  ՏԵՍԱԿՆԵՐԸ 

 

             Խմորիչով 

           Անխմորիչ 

 

       Բիսքվիտ 

       շերտավոր 

  

         Թթխմորով 

 

 

            Անթթխմոր 

 

 

 

Խումբը  պետք է ներկայացնի  տորթերի ձևավորման համար օգտագործվող հարմարանքերը 

և գործիքները։ Նաև պետք է նշեն, որ ամենապարզագույն խմորեղենը, եքե գեղեցիկ 

զարդարեն, կարող է դառնալ արվեստի ստեղծագործություն։ 

Պետք է  ներկայացնեն խոհանոցում աշխատելու սանիտարա հիգիենիկ պահանջները։ 

ԵՐՈՐՐԴ  ԽՈՒՄԲ –Մրգերի տեսակները, նշանակությունը 



Խումբը պետք է ներկայացնի  հայկական մրգերի տեսականին։Պետք է նշի, որ յուրաքանչյուր 

միրգ ունի ոչ միայն հաճելի համ ու հոտ, նաև շատ օգտակար են։Աշակերտները պետք է նշեն, 

թե ինչեր կարելի է պատրաստել մրգերից օրինակ չիր, մուրաբա ,հյութ,ջեմ և այլն ։Մրգերը 

պարունակում են վիտամիններ, շաքարներ, օրգանական  թթուների, բուրավետ և 

կենսաբանորեն ակտիվ նյութեր,հանքային աղեր։ Այստեղ վեր են հանում միջառարկայական 

կապը քիմիայի և կենսաբանության հետ։Խումբը պետք է ներկայացնի, որ մրգերից կարելի է 

մրգային կոմպոզիցիաներ պատրաստել  որ դրանք պատրաստելու համար պետք են հատուկ 

գործիքներ, սարքեր։ 

Դասից հետո պետք է վերլուծել կատարված աշխատանքը և պարզել, արդյո՞ք դասը հասավ 

նպատակին։ Ճի՞շտ էր արդյոք ընտրված մեթոդը։Ժամանակի բաշխումը ճիշտ է 

կատարված։Ի՞նչը կարելի էր ավելի ճիշտ կազմակերպել և ինչպե՞ս ։ 

Կարզմում եմ դասը հասավ իր նպատակին, որովհետև  աշակերտները կատարեցին իրենց 

առջև դրված առաջադրանքները։ Ընտրված մեթոդը ճիշտ էր, որովհետև  նյութը բավականին 

ծավալուն էր։ Յուրաքանչյուր խումբ ներկայացրեց նյութի իր մասը, միայն  առաջին խումբը 

շատ քիչ թերի թողեց իրենց ներկայացրած առաջադրանքը ժամանակի սղության 

պատճառով։Ժամանակի առումով, կարծում եմ պետք է կազմակերպչական մասը մի փոքր 

կրճատել, իսկ կրճատված րոպեները հատկացրել դասի ընթացքին։ 

Կարելի էր նաև դասարանը բաժանել ոչ թե 3, այլ 4 խմբի, որովհետև առաջին խմբին խմբին 

տրված թեման ավելի ծավալուն էր։ Մսով կերակրատեսակները կարելի էր առանձնացնել ձկով 

կերակրատեսակներից և հանձնարարել տարբեր խմբերի։ 

Այդ դեպքում կարող էին ավելի լիարժեք և սպառիչ պատասխաններ տալ։ 

Ժամանակի բաշխում  

Կազմակերպչական աշխատանք-10 րոպե 

Դասի ընթացքը-35 րոպե 

 

 



 ԵԶՐԱԿԱՑՈՒԹՅՈՒՆ 

Տեխնոլոգիան գիտելիքների, հմտությունների, արժեքների և վերաբերմունքի նպատակային 

կիրառումն է մարդկային կարիքներն ու ցանկությունները բավարարող ապրանքներ կամ 

համակարգեր ստեղծելու համար: Հետազոտական աշխատանքի դիտարկման արդյունքում  

եկանք այն եզրահանգման, որ կիրառված մեթոդները, հնարներն ու եղանակերը 

աշակերտներին հնարավորություն ընձեռեցին միմյանց հետ արդյունավետ համագործակցել․ 

ձեռք բերել նոր գիտելիքներ, զարգացնել նոր կարողություններ ու հմտություններ։ 

Անհավասարությունները վերացնելու նպատակով մշակել զարգացման համալիր ծրագիր, հետ 

մնացող երեխաների արդյունքները բարելավելու մոտեցումներ։ 

    

 

 

 

 

 

 

 

 

 

 

 

 

 



ԳՐԱԿԱՆՈՒԹՅՈՒՆ 

  Ա. Հարությունյան, Ս. Հովսեփյան, Ժ. Ավետիսյան, «Տեխնոլոգիա» 

գործնական աշխատանքներ, 5-7 դասարաններ, ուսուցչի ձեռնարկ, 

«ԱՍՏՂԻԿ ԳՐԱՏՈՒՆ» հրատարակչություն, Երևան, 2011: 

 Հովհաննիսյան Ա. և ուրիշներ, « Տեխնոլոգիա առարկայում ինտեգրվող 

ձեռնարկատիրական կրթություն» չափորոշիչ, ծրագիր, ուսուցչի ձեռնարկ, 

6-րդդաս, Եր., Տիգրան Մեծ., 2020թ., 114 էջ: 

  Տեխնոլոգիա: Մեթոդական ձեռնարկ տարրական դպրոցի 1-4 դաս 

«Տեխնոլոգիա» դասավանդող ուսուցիչների համար / Ժ.Ավետիսյան 

 Պապիկյան Կ., «Տեխնոլոգիա» առարկայի դասապլաններ, Երևան, 

«ՎՄՎՊրինտ» 2019: 

 http://escs.am/files/files/2020-07-28/26974fa49b53599082edfb486f62af22.pdf 

